
Ill. OUTRAS DISPOSICIONS
INSTITUTO GALEGO DE PROMOCION ECONOMICA

EXTRACTO da Resolucion do 23 de novembro de 2023 pola que se da publicidade
ao acordo do Consello de Direccion que aproba as bases reguladoras das
axudas a startups, e se procede a stia convocatoria para o ano 2024 en réxime
de concorrencia non competitiva (codigo de procedemento 1G408G).

BDNS (Identif.): 729981.

De conformidade co previsto nos artigos 17.3.b) e 20.8.a) da Lei 38/2003, do 17 de no-
vembro, xeral de subvencions, publicase o extracto da convocatoria cuxo texto completo
se pode consultar na Base de datos nacional de subvencions (BDNS) (http://www.pap.
minhap.gob.es/bdnstrans/index).

Primeiro. Persoas beneficiarias

Poderan ser persoas beneficiarias destas axudas as startups galegas ou cun centro de
traballo en Galicia. Consideraranse startups, de acordo coa definicién contida no artigo 3
da Lei 28/2022, do 21 de decembro, de fomento do ecosistema das empresas emerxentes,
toda persoa xuridica, incluidas as empresas de base tecnoldxica creadas ao abeiro da
Lei 14/2011, do 1 de xufo, da ciencia, a tecnoloxia e a innovacion, de recente creacion:
que non transcorresen mais de cinco anos desde a data de inscricién no Rexistro Mercantil,
ou rexistro de cooperativas competente, da escritura publica de constitucidén, con caracter
xeral, ou de sete no caso de empresas de biotecnoloxia, enerxia e industriais, € que reuna
as condicions especificadas nese artigo respecto da innovacion e escalabilidade.

Para acceder a estas axudas, as startups deberan cumprir, ademais, polo menos, unha
das seguintes condicidns no momento de solicitar a axuda:

— Dispor da certificacion de ENISA prevista na Lei 28/2022.

— Acreditar a cualificacion de Iniciativa de emprego de base tecnoldxica da Xunta de
Galicia (EIBT).

— Ter participado nalgun proceso de aceleracion en iniciativas con participacion publica
da Xunta de Galicia no seu desenvolvemento (Viagalicia, BFAuto, BFAero, BFFood, Turis-
lab, Galicia Avanza).

— Acreditar mediante certificado para o efecto emitido polo centro de orixe o caracter de
Spin-off das universidades, dos centros de formacion profesional ou de centros tecnoléxicos.

— Estar inscritas no Rexistro de Pemes Innovadoras do Ministerio de Ciencia e Innova-
cion.

— Dispor da certificaciéon EA 0047:2015 ou EA 0043:2015 de peme innovadora ou xove
empresa innovadora, respectivamente.

— Dispor da marca EIBT de empresa innovadora de base tecnoldxica outorgada pola
Asociacion Nacional de Centros Europeos de Empresas e Innovacion (ANCES).

Segundo. Obxecto

As axudas concédense en réxime de concorrencia hon competitiva e o seu obxecto é
fomentar a actividade das startups galegas ou cun centro de traballo en Galicia subvencio-
nando os gastos e investimentos en que incorran desde o 1 de xaneiro de 2024 ata a data
da solicitude de axuda.

Terceiro. Bases reguladoras

Resolucion do 23 de novembro de 2023 pola que se da publicidade ao acordo do Con-
sello de Direccion que aproba as bases reguladoras das axudas a startups, e se procede
a sua convocatoria para 0 ano 2024 en réxime de concorrencia hon competitiva (cédigo de
procedemento 1G408G).

Cuarto. Importe

Os créditos dispofiibles para concesiéns nesta convocatoria aboaranse con cargo a apli-
cacién orzamentaria 09.A1.741A.7700 por un importe de 1.500.000,00 € para o ano 2024.

Quinto. Prazo de presentacion de solicitudes

O prazo de presentacion de solicitudes de axuda comezara as 8.00 horas do 2 de xa-
neiro de 2024 e rematara as 14.00 horas do 30 de setembro de 2024, agas que antes desa
data se produza o suposto de esgotamento do crédito.

Santiago de Compostela, 23 de novembro de 2023

Patricia Villajos Grande
Xerente do Instituto Galego de Promociéon Econdmica

